
QORTI TAL-APPELL
IMHALLFIN

S.T.O. PRIM IMRALLEF MARK CHETCUTI
ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar I-Erbgha, 26 ta’ Ottubru, 2022.

Numru 55

Rikors numru 417/18/1 FDP

Hashim Kuduzovic
V.

Fatima Zahra Zeroual

[I-Qorti:

1. Rat ir-rikors guramentat li l-attur ressaq fit-3 ta’ Mejju, 2018, u i

jagra hekk:

“1. llli din hija kawza fejn |-attur gieghed jitlob lil din I-Onorabbli
Qorti tiddikjara li s-sentenza pronunzjata mit-Trial Court ta’ Rabat fil-
Marokk tat-28 ta’ Novembru 2016 li giet konfermata fl-24 ta’ Mejju 2017
mill-Qorti tal-Appell ta’ Rabat fil-Marokk, u li I-konvenuta Fatima Zahra
Zeroual gieghda tittenta tezegwixxi fMalta permezz tar-rikors fl-ismijiet
inversi numru 1009/2017SM, m’hijiex rikonoxxibbli mill-ordinament
Malti u ghalhekk hija nulla u inattendibbli, u dan inter alia minhabba li I-

istess sentenza giet ottjenuta b’'qerq fejn l-attur gatt ma kien gie notifikat
bl-istess pro¢eduri u fejn il-konvenuta ghamlet diversi dikjarazzjoni
mhux veritieri u dan kollu a dannu tal-attur.

2. i I-partijiet kienu zzewgu fil-25 ta’ Dicembru 2009 gewwa |-
Marokk.
3. llli ingas minn sena wara, il-partijiet ma bagghux jghixu flimkien,

u sseparaw de facto.

4. llli l-attur sar jaf li I-konvenuta fethet kawza kontra tieghu
gewwa Malta fl-ismijiet “Fatima Zahra Zeroual vs Hashim Kuduzovic”
(rikors guramentat 1009/2017 SM) fejn I-istess Zahra Zeroual gieghda
titlob li tezegwixxi gewwa Malta sentenza tat-Trail Court ta’ Rabat
(Marokk) tat-28 ta’ Novembru 2016 kif konfermata mill-Qorti tal-Appell
ta’ Rabat fil-Marokk fl-24 ta’ Mejju 2017. Kopja ta’ dan ir-rikors (bid-
dokumenti) huwa anness Dok HK1.

5. [lli fl-istess sentenzi I-konvenuta ottjeniet inter alia manteniment
ta’ 10,000 dirham fix-xahar bhala manteniment u 200,000 euro bhala
dota.

6. lli I-attur gieghed jikkontesta I-istess kawza 1009/2017 SM, fejn

[-attur lanqas biss kien jaf bis-sentenzi tal-Qrati tal-Marokk gabel ma
rcieva I-kawza 1009/2017 SM, fejn b’kull rispett is-sentenzi tal-Qrati tal-
Marokk gew immexxijin mill-konvenuta b’'mod garrieqi u bi frodi ghad-
drittijiet tal-attur.

7. i l-esponent sar jaf bil-proceduri rigward id-dota u

24 ta’ Mejju 2017, biss permezz tar-rikors 1009/2017SM.

8. llli l-attur gatt u gatt ma gie notifikat bil-proceduri gewwa I-
Marokk mertu tal-kawza 1009/2017SM u ma kienx jaf bl-istess
pro¢eduri. llli kieku kien jaf bihom, I-attur kien ¢ertament jopponi ghat-

talbiet inter alia ghad-diversi ragunijiet hawn esposti.

9. lli I-attur ma jirrisjedix u ma kienx jirrisjedi gewwa I-Marokk, fejn
ghalhekk il-Qorti tal-Marokk ma kellhiex gurisdizzjoni fuq I-attur ghaliex
la kien residenti jew domiciljat hemm u wisq angas issottometta ruhu
ghal gurisdizzjoni taghha.

10. lli minkejja dan kollu, jirrizulta mid-dokumenti prezentati mill-
konvenuta stess fil-kawza 1009/2017 SM (senjatament Dok C u Dok
D), li I-konvenuta ndikat indirizz gewwa |-Marokk ossija I-indirizz tal-
konvenuta stess bhala I-indirizz tal-attur, meta kienet taf ben tajjeb Ii I-
attur ma kienx jghix gewwa |-Marokk u dan kif dikjarat mill-konvenuta
stess f'dawk I-istess proceduri.

11. i ghalhekk huwa c¢ar li s-sentenzi li gieghda tipprova
tezegwixxi |-konvenuta fil-kawza 1009/2017 SM huma vizzjata u ma
jistghux jigu enforzati fMalta u dan fejn ai termini tal-Artikolu 827(1)(b)
tal-Kap 12, jekk is-sentenzi inghataw fil-kontumacja tal-attur, |-attur ma
seta’ gatt ikun kontumaci stante li hu gatt ma gie debitament notifikat
skont il-ligi bil-kawzi li nfethu kontrih gewwa I-Marokk. Oltre hekk, huwa
¢ar ukoll li s-sentenza huma vizzjati ai termini tal-Artikolu 827(1)(a) tal-
Kap 12 b’referenza ghall-Artikolu 811(b) tal-Kap 12, fejn il-kawzi qatt
ma gew notifikati lill-attur u fejn |-attur gatt ma deher fl-istess proceduri
gewwa I-Marokk.

12. lli oltre hekk, f'dak li jirrigwarda d-dota, is-sentenzi tal-Qorti tal-
Marokk ma jistghux jigu enforzati taht il-ligi Maltija, stante Ii I-istess
istituzjoni m’ghadhiex tezisti u hija llum kuntrarja ghall-ordni pubbliku
u/jew ghal-ligi pubblika interna ta’ Malta, u ghalhekk is-sentenzi f'dak li
jirrigwarda d-dota qgatt ma jistghu jigu enforzati gewwa Malta ai termini
tal-Artikolu 827(1)(c) tal-Kap 12.

13. lli apparti hekk, il-konvenuta ghamlet diversi dikjarazzjonijiet
foloz u omissjonijiet ta’ fatt fil-proceduri gewwa |-Marokk li gieghda
tipprova tezegwixxi gewwa Malta, fejn inter alia:

(@ Mhuwiex minnu dak dikjarat mill-konvenuta quddiem il-Qorti
tal-Marokk (u ta’ Malta) dwar I-introjtu tal-attur fejn iddikjarat li [-attur
jaghmel introjtu ta’ EUR 20,000 fix-xahar. llli filwaqt li I-attur kien
jaghmel dan I-introjtu fl-2009, il-konvenuta kienet taf ben tajjeb li I-
attur m’ghadux jippercepixxi l-istess introjtu stante li huwa kien
jaghmel xoghol gewwa I-Libja, liema xoghol gie fix-xejn fi Frar 2011
minhabba s-sitwazzjoni prekarja gewwa I-Libja, u dan kif konfermat
mill-ittri annessa u markata Dok HK2 u Dok HK3. |lli I-konvenuta
kienet tajjeb dwar il-fatt u zvijat lill-Qorti tal-Marokk, liema dikjrazzjoni
certament kellha influwenza kbira fir-rigward tal-manteniment li

talbet.

(b)  llli oltre hekk, jidher illi I-konvenuta konvenjentement nagset
fil-kkawzi li ntavolat gewwa I-Marokk milli issemmi li ghandha assi u
introjtu  personali sostanzjali.  llli |-konvenuta tahdem bhala

‘commercial manager’, u oltre hekk ghandha assi li jaghtuha ntrojtu
tajjeb, fosthom fejn il-konvenuta gieghda tikri z-zewg appartamenti
msemmijin f'din il-kawza u zzomm I-introjtu esklussivament ghaliha.
llli ¢ertament li dawn ukoll kienu fatti rilevanti hafna rigward il-
manteniment.

(© [l fil-kawzi li fethet il-konvenuta gewwa I-Marokk, nagset ukoll
milli ssemmi s-somom sostanzjali li hadet minghand I-attur li kienu
rilevanti kemm fir-rigward tat-talba ghall-manteniment u dik ghad-
dota, fosthom:

I. ll-karozza Range Rover li I-konvenuta nxtrat minn flejjes
tal-attur ghall-ammont ta’ EUR 83,036.46, kif jidher mill-ircevuta

annessa Dok HK4, liema karozza giet intestata unikament fuq
isem il-konvenuta u fejn il-konvenuta baqghet tgawdi din il-
karozza personalment.

. L-appartament gewwa |-Marokk ghal 4,000,000 dirham
Marokkina (dak iz-zmien c¢irca EUR 420,000 kif jidher mit-
trasferiment ta’ fondi Dok HKS5), liema appartament thallas
unikament minn flejjes tal-attur izda li prezentement huwa intestat
fisem |-konvenuta, li sar ukoll b’'mod qarrieqi kif spjegat
ulterjorment f'dan ir-rikors.

iii. L-attur kien ghadda s-somma ta’ EUR 150,000 lill-
konvenuta (kif jidher mit-trasferiment ta’ fondi Dok HKG6) liema
flejjes intuzaw mill-konvenuta sabiex tixtri appartament unikament
fuq isimha u fejn il-konvenuta gieghda tikri dan l-appartament u
taghmel introjtu minnu.

iv. L-attur ghadda diversi somom ohra lill-konvenuta fosthom
EUR 20,000 u EUR 10,000, kif jirrizulta mit-trasferimenti ta’ fondi
Dok HK7 u Dok HK8.

Din il-lista hija apparti ammonti ohra li -attur ghadda lill-konvenuta mill-
assi tieghu personali, inkluz id-dota sostanzjali li I-attur hallas fuq iz-
zwieg. Minkejja dan, fil-kawzi li fethet, il-konvenuta nagset milli ssemmi
dawn l-ammonti li gew mghoddija lilha.

14. Il s-sentenzi li ottjeniet il-konvenuta kontra I-attur (Dok C u Dok
D fil-kawza 1009/2017 SM) huma biss kontinwazzjonijiet tal-agir ghal
kollox frawdolenti tal-konvenuta, fejn gieghed jirrizulta ¢ar li I-konvenuta
danlet fl-imsemmi zwied unikament sabiex tisraq lill-attur, u l-attur sar
anke jaf Ii l-attri¢i laghbet din il-loghba ma’ tal-inqas zewg irgiel ohra
gablu.

15. 1l filfatt fuq il-kuntratt ta’ zwieg, l-attur ma giex assistit minn
traduttur u jirrizulta li dak li tnizzel fil-kuntratt gatt ma gie magbul bejn il-
partijiet (kopja tal-kuntratt taz-zwie§ annessa Dok HK9). llli certament
li gatt ma ssemmiet is-somma ta’ EUR 200,00 bhala dota, fejn id-
diskors dejjem kien fuq il-munita dirham tal-Marokk li jigi ammont ferm
ingas. Id-differenza bejn 200,000 dirham tal-Marokk u 200,000 euro
hija sostanzjali, fejn 200,000 dirham tal-Marokk kienu ekwivalenti ghal
¢irca 17,500 euro fl-2009.

16. i anke fir-rigward tal-appartament ta’ 4,000,000 dirham,
minkejja li dan inxtara unikament minn flejjes tal-attur u kien ser jigi
ntestat fisem il-partijiet flimkien, jirrizulta li l-appartament gie ntestat
unikament fisem il-konvenuta, u dan b’mod frawdolenti u ¢ertament
mhux kif mifthiem.

17. i filfatt l-attur kien diga™ intavola proc¢eduri fl-2011 gewwa I-
Marokk sabiex jikkontesta I-kuntratt ta’ zwieg u I-kuntratt ta’ trasferiment

tal-appartament ta’ 4,000,000 dirham, liema proceduri ghadhom
pendenti, u dan Kkif jirrizulta mill-annessi dokumenti Dok HK10, Dok
HK11, Dok HK12, Dok HK13, Dok HK14 u Dok HK15.

18. llli dan m’hu xejn ghajr agir qarrieqi da parti tal-konvenuta, fejn
il-konvenuta dahlet fiz-zwie§g unikament sabiex jisraq lill-attur, u
ghalhekk |-attur sejjer jiehu I-passi necessarji sabiex jikkawtela u jhares
id-drittijiet tieghu.

19. llli ghalhekk in vista ta’ dak suespost, is-sentenzi tal-Qorti tal-
Marokk tat-28 ta’ Novembru 2016 u tal-24 ta’ Mejju 2017 huma vizzjati
ai termini tal-Artikolu 827(1)(a) tal-Kap 12 b’referenza ghall-Artikolu
811(a), fejn is-sentenzi ttiendu b’gerq tal-konvenuta bi hsara tal-attur,
fosthom fir-rigward tan-nuggas ta’ notifika, fir-rigward tal-kuntratt ta’
zwieg li ma sarx kif magbul, fir-rigward tal-pagamenti sostanzjali li I-
attur kien ghamel lill-konvenuta li nagset milli ssemmi I-konvenuta u fir-
rigward tal-fatt li I-attur m’ghadux jippercepixxi l-introjtu msemmi mill-
konvenuta, u dan kif ser jigi spjegat u pruvat ulterjorment fil-mori tal-
kawza odjerna.

20. |l difatti in vista ta’ dan kollu, l-attur intavola wkoll pro¢eduri
gewwa |-Marokk sabiex jimpunja s-sentenzi li gew migjuba kontrih bl-
iktar mod garrieqi da parti tal-konvenuta, u dan kif jirrizulta minn Dok
HK15 u Dok HK16.

21. llli ghalhekk in vista ta’ dan ukoll, ma jezisti ebda res judicata ai
termini tal-Artikolu 826 tal-Kap 12, u dan stante li hemm proceduri tal-
appell gewwa I-Marokk fejn geghdin jigu kkontestati s-sentenzi mertu
tal-kawza 1009/2017SM, liema sentenzi ghalhekk m’humiex sentenzi
finali.

22. i ghalhekk I-attur gieghed jintavola dawn il-pro¢eduri sabiex
jitlob lil din I-Onorabbli Qorti tiddikjara li s-sentenzi pronunzjata mill-
Qorti tal-Marokk ma jistghux jigu rikonnuxuti mill-ordinament Malti u dan
ghar-ragunijiet kollha suesposti.

Ghaldagstant |-attur umilment jitlob lil din I-Onorabbli Qorti joghgobha:

1. Tiddikjara u tiddeciedi li s-sentenza pronunzjata mit-Trial Court
ta’ Rabat fil-Marokk tat-28 ta’ Novembru 2016 li giet konfermata fl-
24 ta’ Mejju 2017 mill-Qorti tal-Appell ta’ Rabat fil-Marokk, m’hijiex
rikonoxxibbli mill-ordinament Malta u ghalhekk hija nulla u
inattendibbli ai finijiet u effetti kollha tal-ligi ta’ Malta;

Bl-ispejjez kontra I-konvenuta, u b’rizerva ghad-drittijiet kollha spettanti
lill-attur, fosthom ghad-danni”.

2. Rat ir-risposta guramentata tal-konvenuta li in forza taghha

eccepiet:

“Eécéezzjonijiet preliminari

I1li, il-mertu u t-talba dedotti fir-rikors promotur jittrattaw l-istess materja
li tinsab fil-qalba tar-rikors promotur Nru 1009/2017FDP fl-ismijiet
Fatima Zahra Zeroual vs Hashim Kuduzovic, l-istess partijiet bhal dawk
f'din il-kawza, tant li din I-Onorabbli gorti ordnat sabiex din il-kawza tigi
rikiamata quddiemha sabiex tinstema’ kontestwalment mal-kawza Nru
1009/2017FDP?;

i, fil-fatt ir-rikorrent ma messux ipprezenta din il-kawza separata dwar
l-istess suggett, u bl-istess partijiet involuti, minghajr ma stenna |-ezitu
tal-kawza pendenti, jew inkella semmai messu minflok ipprezenta
kontro-talba ghar-rikors guramentat tal-kawza Nru 1009/2017FDP;

Illi, inoltre, I-intimata tirrimarka li r-rikors guramentat ta’ din il-kawza
odjerna ma huwa bbazat fuq |-ebda dispozizzjoni tad-dritt nostran, u
ghalhekk ma ghandu |-ebda bazi legali fuq xiex jista’ jserrah. Fil-fatt
gieghed sempli¢iment jitlob in-negazzjoni tal-ezercizzju ta’ dritt ta’
haddiehor (ossia li I-intimata titlob |-ezekuzzjoni ta’ sentenza estera);

Illi, ghaldagstant u b’'mod preliminari, I-intimata te¢cepixxi li dan ir-rikors
ma ghandux jinstema’.

Eécéezzjonijiet mil-Mertu

I1li minn punt 6 sa 11, ir-rikorrent jishaq li ma giex debitament innotifikat
bil-kawza li nqatghet kontrih fil-Marokk, ossia I-istess kawza li huwa
gieghed jittenta jitlob Ii din I-Onorabbli Qorti tiddikjaraha bhala mhux
rikonoxxibbli u ghalhekk nulla u inattendibbli ghall-finijiet kollha tal-
ligijiet ta’ Malta, jigifieri s-sentenza datata 28 ta’ Novembru, 2016 (nru
176/1620/2016), moghtija mit-Trial Court ta’ Rabat fil-Marokk fl-ismijiet
“‘Mrs Fatima Zahra Zeroual residing in Avenue Nakhil, Residence
Hasnaa, Apt. 7, Hay Riad having as proxy Mrs Hafida Marzoul Rsq.,
attorney at the Bar of Rabat, plaintiff vs. Mr Hashim Kuduzovic, residing
in Avenue Nakhil, Residing Hasnaa, Apt. 7, Hay Riad, Rabat,
defendant”, li giet ikkonfermata b’sentenza ohra tal-24 ta’ Mejju, 2017
nru 63/1606/2017), tal-Qorti tal-Appell ta’ Rabat fil-Marokk?;

llli dan l-argument diga’ sar mir-rikorrent stess fil-gurisdizzjoni
Marokkina, meta nhar is-27 ta’ Dicembru 2017 intavola r-ritrattazzjoni

1 Ghalhekk, din ir-risposta se tkun gieghd tinkludi certi referenzi ghal dokumenti li diga’
jinsabu fil-Kawza Nru 1009/2017FDP.
2 Ara, fl-atti tal-Kawza Nru 1009/2017, Dok C u Dok D annessi mar-rikors promotur.

(nru 47/1622/2018) quddiem il-Qorti tal-Appell ta’ Rabat, tas-sentenza
Succitata tal-24 ta’ Mejju, 2017;

llli din ir-ritrattazzjoni (nru 47/1622/2018) giet konkluza permezz ta’
sentenza tas-26 ta’ Frar 20202 fejn il-Qorti tal-Appell ta’ Rabat ¢ahdet
I-appell u kkonfermat is-sentenzi precedenti;

Illi, minkejja li fil-punti 9 u 10 tar-rikors guramentat tieghu r-rikorrent
jistqarr li “ma jirrisjedix u ma kienx jirrisjedi gewwa |-Marokk, fejn
ghalhekk il-Qorti tal-Marokk ma kellhiex gurisdizzjoni fuq I-attur ghaliex
la kien residenti jew domiciljat hemm u wisq angas issottometta ruhu
ghall-gurisdizzjoni taghha”, u li “|-attur ma kienx jghix gewwa |-Marokk”
huwa r-rikorrent innifsu li fDok HK10, Dok HK12, DOk HK 13, Dok
HK14 annessi mar-rikors promotur tieghu jiddikjara li huwa jirrisjedi fir-
Rabat, il-Marokk, u ghalhekk gieghed b’mod pjuttost inkredibbli
jiskredita lilu nnifsu bl-istess dokumenti;

Illi fpunt 12 tar-rikors promotur ir-rikorrent jittenta jargumenta li peress
li d-dota hija kuntrarju ghall-ordni pubbliku u/jew il-ligi pubblika ta’ Malta
mela allura s-sentenzi inkwistjoni ma jistghu gatt jigu ezegwiti gewwa
Malta f'dak li jirrigwarda d-dota. F’dan ir-rigward l-intimata tissottometti
umilment li |-fatt li xi haga ma tibgax parti mid-dritt nazzjonali (bhad-
dota f'dan il-kaz) ma jfissirx li tkun kuntrarja ghall-ordni pubbliku u/jew
ghal-ligi pubblika tal-pajjiz, u li dan I-argument huwa frivolu ghaliex xejn
ma jzomm lil din il-Qorti milli tapplika I-ligi dwar id-dota kif tinsab
applikata f'gurisdizzjoni barranija;

llli fpunt 13 ir-rikorrent jinsinwa li I-intimata ghamlet dikjarazzjonijiet
foloz u omissjonijiet ta’ fatt fil-kawzi Marokkini succitati. Minghajr
diskussjoni fil-mertu ta’ dawn l-akkuzi foloz, I-intimata umilment
tirrimarka li din I-Onorabbli Qorti ma ghandhiex il-kompitu li tidhol fil-
merti ta’ kawza estera li giet deciza fil-forum xieraq esteru, u li kieku r-
rikorrent tassew kellu provi biex jissostanzja |-allegazzjonijiet tieghu
seta’ jaghmel dan quddiem il-grati Marokkini, xi haga li baga’ gatt ma
ghamel,

i fil-punti 14 sa 20 tar-rikors promotur, ir-rikorrent jelenka diversi
akkuzi ohra foloz dwar allegat gerq u agir frawdolenti daparti tal-
intimata;

[lli fdan ir-rigward I-intimata tirrileva wkoll li r-rikorrent gieghed jaghmel
allegazzjonijiet foloz, kif ukoll gie konkluz fi pro¢eduri li fetah huwa stess
fil-Marokk, ossia:

)] l-ilment Nru 1890/P/11 li fetah nhar is-7/10/2011 quddiem il-
prosekutur tat-Trial Court ta’ Rabat dwar il-falsifikazzjoni ta’
dokumenti uffi¢jali u frodi (li fir-rigward tieghu ma ttiehdet I-ebda
azzjoni ulterjuri);

3 Ara, fl-atti tal-Kawza Nru 1009/2017, Dok D1 anness man-Nota pprezentata mill-
esponenti nhar id-29 ta’ Mejju 2020.

1)) L-ilment mal-pulizia fFez |i ezaminaw I-allegazzjoni ta’
falsifikazzjoni ta’ dokumenti uffi¢jali, frodi u kollaborazzjoni mal-frodi.
[l-pulizija fil-fatt mexxew il-kaz quddiem magistrat li, permezz tad-
decizjoni Nru 380/2016 warrab I-akkuzi;

i) Din id-decizjoni succitata giet applikata mid-dipartiment tal-
prosekutur quddiem I-Awla Kriminali tal-Qorti tal-Appell ta’ Fez, liema
appell gie michud permezz tad-decizjoni Nru 582 tal-Awla Kriminali
tal-Qorti tal-Appell ta’ Fez (kawza numru 538/2525/2018, i
kkonfermat id-decizjoni precedenti tal-magistrat);

V) llIment quddiem il-prosekutur pubbliku tar-Rabat, il-Marokk, li

gie michud abbazi ta’ “¢ahda u nuqggas ta’ evidenza” (decizjoni
numru 92/3201/2016);

llli d-Dokument hawn anness u mmarkat Dok MHH, intitolat “Summary
of Procedure Stages of the Litigation”, ippreparat mill-avukat Hafida
Marzouk Houles, avukat akkreditata mal-Qorti ta’ Kassazzjoni fil-
Marokk, u tradott ghall-Ingliz ta’ min isemmi li peress li dan id-dokument
gie redatt fl-2019, meta kienet ghadha ma gietx deciza r-ritrattazzjoni
Nru 47/1622/2018, u ghalhekk I-awtri¢i tieghu tghid li dik ir-ritrattazzjoni
kienet ghadha ghaddejja (attwalment giet deciza fis-26 ta’ Frar 2020,
kif spjegat iktar ’il fuq).

llli, finalment, hija infondata wkoll I-allegazzjoni tar-rikorrent li ma
hemmx res judicata ghas-sentenza datata 28 ta’ Novembru, 2016,
moghtija mit-Trial Court ta’ Rabat fil-Marokk fl-ismijiet “Mrs Fatima
Zahra Zeroual residing in Avenue Nakhil, Residence Hasnaa, Apt. 7,
Hay Riad having as proxy Mrs Hafida Marzoul Rsq., attorney at the Bar
of Rabat, plaintiff vs. Mr Hashim Kuduzovic, residing in Avenue Nakhil,
Residence Hasnaa, Apt. 7, Hay Riad, Rabat, defendant”, li giet
ikkonfermata b’sentenza ohra tal-24 ta’ Mejju, 2017, tal-Qorti tal-Appell
ta’ Rabat fil-Marokk. Dan ghaliex, inter alia, li wara li r-rikorrent
ikkontesta din l-ahhar sentenza, hija giet xorta wahda finalment
ikkonfermata sahansitra fuq ritrattazzjoni mill-Qorti tal-Appell ta’ Rabat
fil-Marokk fis-26 ta’ Frar 2020;

Illi ghal dawn I-e¢¢ezzjonijiet, inkluz |-e¢cezzjonijiet preliminari indikati
iktar ’il fug, it-talba tar-rikorrent ma ghandhiex tintlaga’.

Salv ecc¢ezzjonijiet ulterjuri u bl-ispejjez kontra r-rikorrent, b’rizerva
ghad-drittijiet kollha spettanti lill-intimata, fosthom ghad-danni”.

3.

Rat illi waqt |-udjenza tat-22 ta’ April, 2021, quddiem |-ewwel Qorti,

il-partijiet gablu illi I-provi migbura fil-kawza 1009/2017 japplikaw ukoll

ghal dawn il-proceduri;

4.

Rat is-sentenza li tat il-Prim’ Awla tal-Qorti Civili fit-13 ta’ Jannar,

2022, li in forza taghha ddecidiet il-kawza billi:

5.

“Tilga’ I-e¢cezzjonijiet kollha ta’ I-intimata, u ghalhekk;
Tichad it-talba tar-rikorrent kif dedotta.

Spejjez tal-pro¢eduri odjerni ikunu kollha a kariku tar-rikorrent”.

Dik il-Qorti tat is-sentenza taghha wara li ghamlet is-segwenti

konsiderazzjonijiet:

“Ikkunsidrat

1. Jirrizulta, mid-dokumentazzjoni vasta ezebita mill-partijiet, illi
huma kienu mizzewgin gewwa il-Marokk fil-25 ta’ Di¢éembru tas-sena
2009.

2. dirrizulta illi  Il-intimat, Hashim Kuduzovic ma hallasx
manteniment lir-rikorrenti martu u ma hallasx il-bilan¢ tad-dota li kien
intrabat ihallas maz-zwieg, u ghalhekk, fl-20 ta’ Jannar 2016, ir-
rikorrenti talbet lill-Qorti gewwa Rabat, il-Marokk, biex tinghata
manteniment ta’ 30,000 MAD fix-xahar u I-intimat radel taghha jigi
ordnat ihallas is-somma ta’ €200,000 f'dota illi ghadha ma thallsitx.

3. Jirrizulta illi, apparentement, |-atti ta’ tali proceduri gew notifikati
lill-impjegata ta’ I-intimat, u fit-28 ta’ Novembru 2016, fil-pro¢eduri Nru
176/1620/2016 (indikati f'xi atti wkoll bhala 2016/1620/176), il-Qorti ta’
Rabat, il-Marokk ordnat lill-intimat ihallasha manteniment ta’ 10,000
MAD u li jhallas [-ammont ta’ €200,000. (fol 13)

4. Jirrizulta illi fl-4 ta’ Jannar 2007, ir-rikorrenti appellat minn tali
decizjoni stante illi stqarret illi -manteniment moghti mill-Qorti ma kienx
suffi¢jenti, u permezz ta’ decizjoni moghtija fl-24 ta’ Mejju 2017 mill-
Qorti tal-Appell ta’ Rabat, il-Marokk, fil-pro¢eduri Nru 63/1606/2017

(indikati fxi atti wkoll bhala 2017/1606/63), l-appell gie mi¢chud u s-
sentenza tat-28 ta’ Novembru 2016 ikkonfermat.

5. Jirrizulta illi fit-2 ta’ Novembru 2017, ir-rikorrenti pprezentat il-
proceduri odjerni sabiex id-decizjoni tal-Qorti ta’ Rabat, il-Marokk
datata 28 ta’ Novembru 2016 tigi enforzabbli hawn Malta, fejn I-intimat
jirrisjedi.

6. Jirrizulta illi I-intimat gie notifikat bl-atti fit-2 ta’ Jannar 2018.

7. Jirrizulta, madanakollu, illi fis-27 ta’ Dicembru 2017, jigifieri
QABEL ma’ l-intimat gie notifikat bl-atti tal-pro¢eduri odjerni, I-
intimat ressaq Appell quddiem ‘The First President of Rabat Court of
Appeal and Counsellors’, pro¢eduri Nru 47/1622/2018, fejn talab illi d-
decizjoni moghtija fit-28 ta’ Novembru 2016 u kkonfermata minn I-
Appell fl-24 ta’ Mejju 2017 tigi annullata.

8. Jirrizulta wkoll illi, fit-8 ta’ Jannar 2018, I-intimat talab ukoll ghas-
sospensjoni tal-ezekuzzjoni tad-decizjoni tal-Appell tal-24 ta’ Mejju
2017 li kienet, da parte taghha, kkonfermat is-sentenza tat-28 ta’
Novembru 2016.

9. Jirrizulta illi, skond ix-xhieda moghtija mill-konsulent legali
Marokkin ta’ I-intimat moghtija fit-2 ta’ Mejju 2018 (fol 114), fl-24 ta’
April 2018 il-Qorti harget ordni biex tissospendi I-ezekuzzjoni tad-
decizjoni datata 24 ta’ Mejju 2017.

10.  Jirrizulta illi, permezz ta’ decizjoni moghtija fis-27 ta’ Frar 2020,
il-Qorti tal-Appell ta’ Rabat, il-Marokk, fil-pro¢eduri Nru 47/1622/2018,
¢cahdet l-appell ta’ I-intimat peress illi d-decizjoni tat-28 ta’ Novembru
2016 li huwa kien gieghed jimpunja inharget fil-konfront ta’ Hashim
Kuduzovic filwaqt illi I-appell minnu intavolat fis-27 ta’ Dicembru 2017
sar minn “Mr Hashim Kodozofetch”, u I-Qorti tal-Appell gieset li, skond
I-Artikolu 142 tal-Procedura Civili, l-ismijiet tal-partijiet fl-ewwel istanza
u fl-appell iridu jkunu l-istess, u dana kienx il-kaz. Tali decizjoni giet
eventwalment notifikata lill-intimat fit-13 ta’ Lulju 2021. (fol 265)

11.  Jirrizulta illi fdata mhux dagstant decifrabbli imma certament li
saret gabel is-27 ta’ Gunju 2020, I-konsulent legali tal-intimat
jikkontendi illi appella mid-decizjoni moghtija fis-27 ta’ Frar 2020.

12.  Jirrizulta wkoll illi, nelfrattemp, I-intimat kien ressaq pro¢eduri ta’
divorzju quddiem is-Social Court of First Instance ta’ Casablanca fejn,
fis-26 ta’ Gunju 2019, permezz ta’ proceduri 18/1626.6077, gie degretat
id-divorzju bejn iz-zewg partijiet.

13.  Jirrizulta illi, fl-atti tal-pro¢eduri Rik Guramentat 417/2018 li ged
jimxu kontestwalment ma’ dawk odjerni, I-intimat ipprezenta ittra bla
data tal-Avukat Marokkin Brahim Amoussi fejn iddikjara illi “the above-
stated case is still being heard ... before the Court of Cassation .. Before
the Court of Appeal”

14.  Jirrizulta, dejjem fl-atti tal-proceduri Rik Guramentat 417/2018 li
ged jimxu kontestwalment ma’ dawk odjerni, r-rikorrent ipprezentat
affidavit tal-Avukat Marzouk Hafida-Houles datata 12 ta’ Lulju 2021 fejn
galet is-segwenti:

“, the undersigned Mrs Hafida Merzouk Esquire, Attorney at the Bar of
Rabat (Kingdom of Morocco) do hereby certify that after checking the
records books of the Appeal Court of Rabat, | found out that the
judgment No 202, made in the case file No 47/1622/2018, to which case
file No 1452/1622/2019 war attached, has not been subject to appear
either in cassation or through a judicial review, as mentioned in the
statement submitted by Mr Ibrahim Amoussi Esquire to the Court of
Malta”.

15.  Jirrizulta illi ghalkemm |-konsulent legali Marokkin ta’ I-intimat
jikkontendi, fGunju 2020, illi huwa intavola appell, aktar minn sena u
nofs wara, ma ngiebu ebda provi illi attwalment tali appell qatt gie
ufficjalment intavolat u ebda dokumentazzjoni mill-Qorti tal-Appell u/jew
il-Qorti ta’ Kassazzjoni, fejn jinghad illi hemm tali pro¢eduri pendenti.

Ikkunsidrat

16.  Jirrizulta illi, permezz tal-kawza odjerna, ir-rikorrent gieghed
jitlob lill-Qorti sabiex tiddikjara li sentenza moghtija mit-Trial Court tar-
Rabat, Marokk fit-28 ta’” Novembru 2016, ma tigix rikonoxxjuta fMalta
u ghandha tigi dikjarata bhala nulla u bla effetti fil-Ligi.

17.  Jirrizulta illi t-talba ghall-ezekuzzjoni tas-sentenza moghtija mit-
Trial Court tar-Rabat, Marokk, tat-28 ta’ Novembru 2016 hija I-meritu
ta’ kawza 1007/2017 FDP, fl-ismijiet Fatima Zahra Zeroual vs Hashim
Kuduzovic, li gieghda tinstema’ minn dina I-Qorti, kif komposta, u li
sentenza definittiva dwarha qieghda tinghata illum stess
kontestwalment mal-kawza odjerna.

18.  Jirrizulta illi ftali kawza, ossija 1007/2017 FDP, li giet intavolata
fit-2 ta’ Novembru 2017, r-rikorrent odjern, Hashim Kuduzovic, gie
debitament notifikat fit-2 ta’ Jannar 2018 u pprezenta d-difiza tieghu fis-
17 ta’ Jannar 2018, fejn hemmbhekk talab, fost affarjiet ohra, illi I-Qorti
tiddikjara s-sentenza moghtija mit-Trial Court ta’ Rabat, il-Marokk fit 28
ta’ Novembru 2016, bhala mhux enforzabbli a tenur tal-Artiklu 827 tal-
Kap 12.

19.  Jirrizulta illi I-kawza odjerna giet intavolata fit-3 ta’ Mejju 2018.
Ikkunsidrat
20. Din il-Qorti tghid, minghajr ebda tlaglieq, illi -kawza odjerna hija

abbuz ¢ar u lampanti tal-pro¢eduri gudizzjarji, stante illi hija pro¢edura
totalment inutili u bla bazi!

21. Din il-Qorti ma tistax tifhem ghal liema raguni I-abbli konsulent
legali ta’ _dak iz-zmien tar-rikorrent hassew il-htiega illi jipprocedu
b’kawza ta’ din in-natura, meta dak minnhom mitlub fdin il-kawza
jikkostitwixxi ezattament id-difiza illi huma kienu ressqu ghan-nom tal-
klijent taghhom fil-pro¢eduri 1007/2017 FDP.

22. Din il-Qorti tixtieq tikkonkludi illi I-konsulenti legali ta’ dak iz-
zmien tar-rikorrent kellhom xi hsieb legali profond u dettaljat li
wassalhom sabiex ineffqu lill-klijent taghhom I-ispejjez ta’ tali pro¢eduri,
liema proc¢eduri huma totalment bla bazi u inutili — sfortunatament, tali
hsibijiet profondi u dettaljati ma jidhrux riflessi fil-provi prodotti mill-
istess konsulenti legali, sakemm dawna gew rimpjazzjati bil-konsulenti
legali odjerni!

23.  Din il-Qorti ser togghod lura milli timmulta lir-rikorrent, ghax ma
huwiex tort tieghu, u ma hijiex ser tirreferi lill-konsulenti legali
precendenti tar-rikorrent lill-Kummissjoni ghall-Amministrazzjoni tal-
Gustizzja ghall-azzjoni fiergha u vessatorja, u dana unikament peress
illi ma ghadhomx aktar parti mill-proc¢eduri odjerni.

24.  Din l-azzjoni hija abbuz ¢ar tas-sistema Gudizzjarja Maltija, u hija
minhabba f'azzjonijiet bhal dawn, illi x-xoghol fil-Qrati taghna dejjem
jizdied u kawzi jitwalu inutilment.

Ikkunsidrat

25. 1I-Qorti tqis illi ma ghandhiex ghal fejn toqghod tirripeti dak gia
minnha dikjarat u deciz fil-kawza fl-ismijiet Fatima Zahra Zeroual vs
Hashim Kuduzovic, Rikors Guramentat Nru 1009/2017 FDP, illi qed
timxi kontestwalment mal-pro¢eduri odjerni.

26.  Kull ma ghandha tosserva, izda, hija illi r-rikorrent jikkontendi illi
huwa gatt ma kien jaf bil-proceduri gewwa |-Marokk gabel ma gie
notifikat bil-proc¢eduri li l-intimata kienet nidiet kontrih bil-kawza
1009/2017. Madanakollu, jirrizulta mill-atti illi fis-27 ta’ Dicembru 2017
huwa intavola proc¢eduri tal-appell gewwa I-Qorti tar-Rabat, Marokk,
kontra id-decizjoni tat-28 ta’ Novembru 2016, filwaqt illi attwalment r-
rikorrent gie notifikat bl-atti tal-kawza 1009/2017 FDP fit-2 ta’ Jannar
2018 — possibbilment, ir-rikorrent kellu id-don tal-gharfien tal-futur u
kien gia jaf bil-kawza 1009/2017 FDP intavolata kontra tieghu gabel ma
ghamel I-appell gewwa il-Qorti tar-Rabat, il-Marokk!

27. 1I-Qorti taghmel taghha il-konsiderazzjonijiet u osservazzjonijet,
legali u fattwali, gia espressi fil-kawza 1009/2017 FDP, li del resto r-
rikorrent stess illi din il-kawza timxi flimkien maghha w il-partijet gablu li
I-provi f'dik il-kawza japplikaw ghal din odjerna.

28.  Ghar-ragunijiet moghtija minn din il-Qorti fil-kawza Rikors

Guramentat Nru 1009/2017 FDP fl-ismijiet “Fatima Zahra Zeroual vs
Hashim Kuduzovic”, il-Qorti tqis illi d-difizi kollha mqajjma mill-intimata

jimmerita illi jigu milqugha filwaqt illi t-talba rikorrenti ghandha tigi
michuda”.
6. Rat ir-rikors tal-appell tal-attur Hashim Kuduzovic, li in forza tieghu,
talab li din il-Qorti joghgobha:
“...tirrevoka, thassar u tannulla s-sentenza tal-Qorti Civili, Prim’ Awla
tat-13 ta’ Jannar 2022 fil-proc¢eduri 417/2018 FDP fl-ismijiet Hashim
Kuduzovic vs Fatima Zahra Zeroual u tilga’ t-talbiet tal-attur appellanti
hekk kif mitluba minnu fir-rikors guramentat, bl-ispejjez taz-zewg istanzi
kontra l-appellata”.
7. Rat ir-risposta tal-konvenuta Fatima Zahra Zeroual, li in forza
taghha, ghar-ragunijiet minnha premessi, tissottometti li din il-Qorti
ghandha tichad it-talbiet kollha tal-appellant bl-ispejjez u bl-imghaxijiet

kollha applikabbli skont il-ligi kontrih;

8 Rat li bis-sahha tal-emendi li dahlu recentement permezz tal-Att
XXXII tas-sena 2021, il-Qorti nghatat is-setgha sabiex tghaddi ghas-
sentenza u dan a tenur tal-Artikolu 152(5) tal-Kodici ta’ Organizzazzjoni
u Proéedura Civili (Kap. 12 tal-Ligijiet ta’ Malta) u wara li rat il-proceduri
bil-miktub, ma tgisx mentieg |li jinghata smigh u ghalhekk ser tghaddi

minnufih ghas-sentenza;

0. Rat |-atti kollha tal-kawza u d-dokumenti esebiti;

Ikkonsidrat:

10. i din il-kawza ghandha l-istess mertu bhal dik bl-ismijiet inversi
numru 1009/17 li giet deciza llum. F’din il-kawza, fil-fatt, |I-attur ressaq |-
istess ilmenti ghall-ezekuzzjoni tas-sentenza estera illi huwa ressaq per

via di eccezione fil-kawza |-ohra.

11. Din il-Qorti, ghalhekk, tirreferi ghas-sentenza taghha tallum stess
filkkawza I|-ohra fug imsemmija u tadotta ghall-fini ta’ din is-sentenza I-
konsiderazzjonijiet u l-osservazzjonijiet kollha taghha li wasluha tichad I-
aggravji kollha li ssolleva I-konvenut fdik il-kawza (attur f'din il-kawza)
kontra r-registrazzjoni hawn Malta tas-sentenza li nghatat fil-Marokk.

Ghal dawk I-istess ragunijiet, it-talbiet tal-attur ged jigu michuda.

Ghaldagstant, ghar-ragunijiet premessi, tiddisponi mill-appell tal-attur

Hashim Kuduzovic billi tichad I-istess u tikkonferma s-sentenza tal-ewwel

Qorti, bl-ispejjez kollha tal-kawza jithallsu mill-istess attur appellant.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
rm

